
৩২৬
পূর্ব্ববঙ্গ গীতিক৷





রাত্র পর্ভাতে[১] উডি[২] তলোয়ার হাতে লৈয়া।

দিগাড় জঙ্গলে ডাকাইত যায়ন্ত চলিয়া॥৪

নিপোলী[৩] শরীল[৪] তায় বরণ অতি কাল।

জোয়াফুলের[৫] মতন চৌখ[৬] সদাই থাকে লাল॥

খাজুরিয়া[৭] মাথার চুল দাড়ি মোচ[৮] লাম্বা[৯]।

হাত পা যেমন তার জারৈল[১০] গাছের খাম্বা[১১]॥৮

বাঘের মতন থাবা যে তার সিঙ্গের[১২] মতন গলা।

মৈষের[১৩] মতন দিষ্টি[১৪] যে তার হাতীর মতন চলা॥১০

দিগাড় জঙ্গলর কথা কি কহিব আর।

পূবমিক্যা[১৫] আছে যে তার ওচল[১৬] পাহাড়॥

পাইয়া বাঁশ ও গল্লাক বেতে সেই পাহাড় ঘেরা।

বাঘ ভাল্লুক হাতী গয়াল[১৭] করে চলা ফেরা॥১৪

ছোড ছোড[১৮] ছনের টিলা পচ্ছিমেতে[১৯] তার।

দুই টিলার মাঝে ঢালা[২০] বড় চমৎকার॥

সেই ঢালার মুখে একটা বট গাছ আছিল।

তাহার কিনারে[২১] নেজাম বৈঠক করিল॥১৮







	↑ পরভাতে=প্রভাতে।

	↑ উডি=উঠিয়া।

	↑ নিপোলী=পোলহীন, নিটোল।

	↑ শরীল=শরীর

	↑ জোয়াফুল=জবাফুল।

	↑ চৌখ=চক্ষু।

	↑ খাজুরিয়া=ফোঁঁকড়ান।

	↑ মোচ=গোঁফ।

	↑ লাম্বা=লম্বা।

	↑ জারেল=জারুল বৃক্ষ।

	↑ খাম্বা=থাম।

	↑ সিঙ্গের=সিংহের।

	↑ মৈষ=মহিষ।

	↑ দিষ্টি=দৃষ্টি।

	↑ পূবমিক্যা=পূর্ব্বমুখ।

	↑ ওচল=উচ্চ, ‘উচল’ পাঠ কোথায়ও দৃষ্ট হয়, যথা চণ্ডীদাসে ‘উচল বলিয়া অচলে চড়িমু”।

	↑ গয়াল=বন্য মহিষ।

	↑ ছোড ছোড=ছোট ছোট।

	↑ পচ্ছিমেতে=পশ্চিমেতে।

	↑ ঢালা=গিরিবর্ত্ম।

	↑ কিনারে=নিকটে।

		 এই পাতা শেষ সম্পাদিত হয়েছে ১৭:৫০টার সময়, ২৫ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

